
Joxerra Senar

IRUÑEA— Hithium Txinako ba-
teria ekoizlearen eta Nafarroa-
ko Gobernuaren akordioa ez 
dago oraindik lotuta, baina atzo 
arratsaldean Mikel Irujo Indus-
tria kontseilariak negoziazioa-
ri buruzko xehetasunak eman 
zizkien Nafarroako parlamen-
tariei. Lantokia Hithiumen eta 
Sodena sozietate publikoaren 
arteko enpresa aliantza batek 
kudeatuko du. Kontseilariak 
aurreratu zuenez, haren ka-
pitalaren bi heren izango ditu 
Txinako enpresak, eta beste 
herena Sodenak.

Hithiumek Nafarroan bate-
ria fabrika batean inbertitzeko 
urratsak egin baditu ere, ho-
rren inguruko baldintzak ne-
goziatzen ari da azken asteetan 
Nafarroako Gobernuarekin. 
Orotara, 405 milioi euroko 
inbertsioa egiteko asmoa du. 
Parlamentuan, Irujok azaldu 
zuen bien arteko kapitala nola 
banatuko den (150 milioi) eta 
gainerako finantzaketa (255 
milioi) nondik lortu nahi duten. 
Agerraldia bere ekimenez egin 
zuen Irujok.

Behin akordioa lortuta, hel-
burua da fabrika  2027 amaie-
rarako martxan egotea eta 700 
enplegu sortzea. Fabrikak ha-
mar gigawatt-orduko energia 
biltegiratzeko sistemak ekoi-
tziko lituzke, bai eta 7,5 giga-
watt-orduko bateria zelulak 
ere.

Kapitalaren banaketa
Enpresa aliantza sortuta dago: 
urtarrilaren 23an erregistratu 
zuen Hithiumek, Iruñean. Iru-

joren arabera, elkarrizketetan 
Hithiumek hasieran proposatu 
zuen 61 milioi euroko ekarpe-
na egitea, baina bere kapitala 
ehun milioi euroraino handi-
tzeko prest azaldu da. Sodenak, 
berriz, «50 milioi eurorainoko 
ekarpena egin dezake sozietate 
bateratuan».

Proposamenak aise gaindi-
tzen du Ogasun Publikoaren 
Foru Legeak Sodenari ezarri-
tako sei milioi euroko muga, 
eta, horregatik, Nafarroako 
Parlamentuaren baimen bere-
zia beharko du Nafarroako Go-
bernuak proiektu hori aurrera 
ateratzeko. «Ez da izango itzuli 
beharrik gabeko laguntza publi-
koa», zehaztu zuen Irujok, eta 
hau gaineratu zuen: «Sozietate 
horretan kapital publikoa sar-
tzea arrazoituta dago enpresa-
ren errotzeari dagokionez, Na-
farroan lantokiaren etorkizuna 
ziurtatzeko eta industria katea-
ren osaera eta bertako langileen 
kontratazioa bermatzeko».

Atzokoan, Irujok ez zuen au-
rreratu beste bazkideren batek 
parte hartuko ote duen proiek-
tuan, baina aipatu zuen «atea 
ireki» dutela «beste eragile ba-
tzuk, publikoak edo pribatuak, 
Sodenarekin batera parte har 
dezaten sozietate bateratuaren 
kapitalean».

Gainerako 255 milioi euroak 
bi bidetatik lortu nahi dituzte. 
Batetik,   174 milioi euro lortu 
nahi dituzte bankuen finantza-
ketaren bitartez eta FAAIP Es-
painiako Industria Produkzioan 
Inbertitzea Babesteko Funts be-
reziaren bidez: diru kopuru hori 
litzateke etorkizuneko fabrika-
ren kostu finkoak finantzatzeko 

gutxieneko maila. FAAIP funtsa 
Sepi Industria Partaidetzerako 
Estatuko Sozietateak kudeatzen 
du, eta proiektuak finantzatze-
ko mailegu lerro bat du.

Bestetik, Europako Next Ge-
neration funtsei lotutako deial-
dian, 81 milioi euroko laguntza 
eskatu du Hithiumek energia 
biltegiratzeko proiektu bati 
loturik —Iruñean erregistra-
turiko sozietatearen bidez egin 
du eskaera—. Irujok aipatu 
zuenez, eskaera bide onetik 
doa, baina ez dago baieztatuta. 
Azterketa teknikoa egitea falta 
da. Gaur-gaurkoz, Espainiako 
Trantsizio Ekologikoaren Minis-
terioaren menpeko IDAE insti-
tutuak energia berriztagarriei 
dagozkien 41 proiektu finantza-
tu ditu, eta 165 milioi euro bana-
tu. Hortaz, Hithiumen eskaera 
onartuko balitz, orain arteko 
laguntzarik handiena litzateke.

Dena den, Irujok azpima-
rratu zuen diru kopuru horiek 
behin-behinekoak direla eta 
«zertxobait» alda daitezkeela 
negoziazioan. Aurreakordiok 
inbertsioaren egitura, gober-
nantzaren baldintzak, Hithiu-
men eta Sodenaren arteko er-
lazioa eta finantzaketa lotu nahi 
ditu, eta haren emaitza loteslea 
izango da.

Baimenen menpe
Aurreakordioa «ezinbesteko 
urratsa» izango da Txinako 
Gobernuak Hithiumi atzerrian 
inbertsio zuzena egiteko baime-
na eman diezaion. Espainiako 
Gobernuaren baimena ere lor-
tu beharko du. Irujoren ustez, 
Hithiumen egitasmoak «tokiko 
produkzioa» bermatuko du. l

Nafarroako 
Gobernuak Hithiumen 
bateria fabrikaren 
heren bat izango du

	→ Mikel Irujok azaldu du konpainia txinatarrak 
100 milioi euroko kapital ekarpena egin nahi 
duela, eta Sodenak 50 milioi euro ingurukoa.

	→ Beste 255 milioi euro lortu nahi dituzte, 
horietatik 81 milioi laguntza publiko bidez.

Talgok ekoizpena 
bikoiztu nahi du 
2028rako

 → Jainagak 
jakinarazi duenez, 
Renferekin duen 
auzia ixtear da.

Jokin Sagarzazu

Duela ez asko, etorkizunaren 
inguruko zalantzak ziren nagusi 
Talgon: nork hartuko zuen enpre-
saren kontrola, nola konponduko 
ziren finantza arazoak eta nola 
erantzungo zitzaion pilatutako 
lan kargari. Gasteizen egin duen 
akziodunen batzarrean —iazko 
abenduan Eusko Jaurlaritzak 
bultzatutako partzuergoak en-
presaren kontrola hartu zuene-
tik lehenengoan—, zuzendaritzak 
lehentasun berria jarri du: ekoiz-
pena handitzea. Horretarako 
oinarri sendo bat duela nabar-
mendu du: 6.307 milioi euroko 
eskaera zorroa, enpresaren his-
toriako handiena.

Jose Antonio Jainaga pre-
sidenteak gidatu du batzarra 
lehen aldiz. Haren esanetan, 
akziodun aldaketak eta finantza 
berregituraketak behar zuen 

egonkortasuna eman diote Tal-
gori. Badago, gainera, konpontze 
bidean dagoen beste kontu bat: 
Talgok Renferekin duen afera. 
Avril trenen entregetan izandako 
atzerapenengatik 2024 amaieran 
116 milioi euroko isuna jarri zion 
Renfek. Orain, bi aldeak akordio 
bat ixtear daudela azaldu du Jai-
nagak.

Bitartean, enpresaren jardue-
ra komertzialak indarra hartu 
du. Iaz 100 milioi inguruko gale-
rak izan zituen, baina azken hila-
beteetan sinatutako kontratuek 
eskaera zorroa 4.466 milioitik 
6.307 milioira handitu dute. Ra-
fael Sterling zuzendari nagusiak 
azaldu duenez, konpainiak au-
rreikusitako kontratazio bolume-
nak gainditu ditu dagoeneko, eta 
mantentze lanen negozioak gero 
eta pisu handiagoa du, 2054ra 
arte luzatzen diren kontratuekin; 
tartean, Saudi Arabiako abiadura 
handiko tren berriena.

«Langileak behar ditugu»
Baina eskaera zorroaren hazkun-
deak erronka nagusi bat agerian 
utzi du: ekoizpen gaitasuna. Az-
ken urteetan arazoak izan ditu 

